
i 

Yfirlýsing 

Hér með lýsi ég því yfir að ritgerð þessi er samin af mér og að hún hefur hvorki að hluta né í 

heild verið lögð fram áður til hærri prófgráðu. 

_________________________ 

Ellen Ingibjörg Grétarsdóttir 

Ágrip 

Tilgangur þessarar rannsóknar var að kanna hvort ferðaþjónustuaðilar sjái tækifæri í 

afþreyingarferðum vegna stækkunar Vatnajökulsþjóðgarðs og ef svo er í hverju þessi tækifæri 

felast. Ferðaþjónusta er atvinnugrein sem hefur verið í örum vexti bæði hérlendis og erlendis. 

Fjölgun ferðamanna á hálendi Íslands er vísbending um vaxandi áhuga á umhverfinu, sér í 

lagi lítt snortinni náttúru. Umhverfi vestursvæðis Vatnajökulsþjóðgarðs einkennist meðal 

annars af víðernum og eldvirkni og þar eru Langisjór og Eldgjá sem bættust við þjóðgarðinn 

með stækkun hans sumarið 2011.  

Í rannsókninni sem hér er kynnt voru tekin viðtöl við sex aðila í ferðaþjónustu sem 

fara meðal annars skipulagðar ferðir með ferðamenn um þjóðgarðinn. Efni rannsóknarinnar er 

tengt fræðum um þjóðgarða og það aðdráttarafl sem þeir hafa fyrir ferðaþjónustu, tækifæri til 

nýsköpunnar sem urðu til við stækkun þjóðgarðsins, byggðaþróun, náttúru- og 

víðernisferðamennsku og uppbyggingu á dreifbýlissvæði Skaftárhrepps. Einnig er lögð 

áhersla á Vatnajökulsþjóðgarð, Skaftárhrepp, Langasjó og Eldgjá ásamt fyrirhugaðar 

Hólmsár- og Búlandsvirkjunarframkvæmdir. 

Niðurstöður eru þær að með stækkun Vatnajökulsþjóðgarðs gefast möguleikar á 

frekari eflingu ferðaþjónustunnar með því að styrkja böndin á milli ferðaþjónustunnar og 

landbúnaðarins og með nýtingu þeirra klasaverkefna sem liggja fyrir.  

 

Lykilorð: Þjóðgarðar, nýsköpun, byggðaþróun, Skaftárhreppur, Vatnajökulsþjóðgarður, 

Langisjór, Eldgjá og víðerni. 

Abstract  

The purpose of this thesis was to explore if partners in the tourism industry see opportunities 

in leisure trips because of the enlarging of Vatnajökull National Park and if so where these 

opportunities lies. Tourism is a growing industry both in Iceland and abroad. The increase in 

tourism on Icelandic highlands gives an indication on the growing interest in the environment 

especially in the untouched nature. The environment in the western area of Vatnajökull 

National Park is characterized by wilderness and volcanic activity among other things. 

Langisjór and Eldgjá became a parth of the national park by the enlargement of Vatnajökull 

National Park in the summer of 2011. 

 Six Tour Operators were interviewed in the research but they all are part of the tourist 

Industry and organize trips around the area. The subject was linked to studies on national 

parks as an attraction in tourism, opportunities for innovation which may have occurred by 

enlargening of the park, rural development, nature- and wilderness tourism and renovations in 

the rural area Skaftárhreppur. The emphasis is also on Vatnajökull National Park, 

Skaftárhrepp, Langasjó and Eldgjá and at last the proposed constructions of power plants in 

Hólmsá and Búland.  

The conclusion is that by enlarging of Vatnajökull National Park, opportunities lies in 

enhancing the tourism by strengthening the bonds between tourism and agriculture and the 

utilization of clusters of activities which are available in the area. 

 

Keywords: National parks, innovation, rural development, Skaftárhreppur, Vatnajökull, 

National Park, Langisjór, Eldgjá and wilderness. 

1 Inngangur 

Rannsóknir sýna að þjóðgarðar hafa víða haft áhrif á ferðaþjónustu og nærsamfélög (Eagles & 

McCool, 2002). Með stofnun þjóðgarða eykst að jafnaði ferðamannastraumur þar sem þeir eru 

vinsælir hjá ferðamönnum (Fredman & Tyrväinen, 2010). Farið er að nota 

þjóðgarðsstimpilinn til að auglýsa þjóðgarða og laða fólk að (Reinius & Fredman, 2007). 

Sérhver landsvæði og bæir hafa sín aðdráttaröfl sem höfða til áfangastaðanna. Aðdráttarafl 

staða er oft ástæða þess að fólk heimsækir þá. Þjóðgarðar eru notaðir til ferðamennsku og alls 

kyns afþreyingar. 

Samkvæmt könnun frá ferðamálastofu árið 2012 nefndu 71,6% erlendra ferðamanna 

náttúruna og landslagið sem helstu styrkleika Íslands í ferðaþjónustu en 36,3% þeirra 

ferðuðust um hálendi Íslands á síðasta ári (Ferðamálastofa, 2013a). Hálendi Íslands nær yfir 

um 40% af Íslandi og landslagið hefur náttúrulegt yfirbrag (Anna Dóra Sæþórsdóttir , 2010). 

Ferðaþjónusta á Íslandi hefur vaxið mjög hratt síðustu ár samfara ört vaxandi fjölda 

ferðamanna (Ferðamálastofa, 2013a). Erlendum ferðamönnum hefur fjölgað á undanförnum 

árum en frá árinu 2000 komu 302.900 erlendir ferðamenn til Íslands, tíu árum síðar hafði 

þeim fjölgað í 488.622 eða um 61,03%. Tveimur árum seinna eða árið 2012 var fjöldinn 

kominn í 672.000 manns sem gerir 37,05% aukningu á tveimur árum 

(Ferðamálastofa,2013b.). Um 90% Íslendinga ferðuðust innanlands árið 2012 

(Ferðamálastofa, 2013a). 

Vatnajökulsþjóðgarður var stofnaður árið 2008 og var þá 12.000 km
2
. Þremur árum 

síðar eða sumarið 2011, var hann stækkaður um 420 km
2
 þegar tvö svæði á afréttum 

Skaftártungu- og Síðumanna í Skaftárhreppi bættust við hann og er nú rúmlega 13.200 km
2 

(Vatnajökulsþjóðgarður, 2013a). Með stækkuninni urðu Langisjór og Eldgjá hluti af 

þjóðgarðinum. Vatnajökulsþjóðgarður er nú orðinn stærsti þjóðgarður í Evrópu (Umhverfis- 

og Auðlindaráðuneytið, 2008). Fólksfækkun hefur verið í hreppnum undanfarin ár en frá árinu 

1975 til ársins 2013 fækkaði um 228 manns í Skaftárhreppi (Hagstofa Íslands, 2013a). Þrátt 

fyrir þessa fólksfækkun fer ferðaþjónustan þar ört vaxandi og ferðaþjónustuaðilar bjóða upp á 

fjölbreyttar ferðir fyrir ferðamenn. Aðrar atvinnugreinar í Skaftárhreppi eru meðal annars 

landbúnaður (Kirkjubæjarklaustur, 2013a).  

Hugmyndir eru uppi um virkjanir á jaðarsvæði Vatnajökulsþjóðgarðs en það eru 

fyrirhugaðar Hólmsár- og Búlandsvirkjunarframkvæmdir. Hólmsárvirkjun yrði með 

fyrirhugaðri stíflu við Atley í Skaftárhreppi sem er rétt austan við Mýrdalsjökul. Um tíu km
2
 

uppistöðulón kæmi ofan stíflunnar sem kallast Atleyjarlón (Almenna verkfræðistofan, 2011). 

Fyrirhuguð vatnsaflsvirkjun með virkjun Skaftár yrði í nágrenni Búlands í Skaftárhreppi. Öll 

helstu mannvirki virkjunarinnar yrðu skammt ofan við byggðina í Skaftártungu eins og síflur, 

veitur, stöðvarhús og lón (Mannvit, 2011). 

Virkjanirnar myndu hafa bæði jákvæð og neikvæð áhrif á ferðamennsku og starfsemi 

ferðaþjónustuaðila sem fara ferðir um víðernissvæðið sem þar er og kæmu til með að skerða 

afþreyingarmöguleika hvað ósnortna náttúru varðar. 

Tilgangur þessarar rannsóknar var að kanna hvort ferðaþjónustaðilar sjái tækifæri í 

afþreyingarferðum vegna stækkunar Vatnajökulsþjóðgarðs og ef svo er í hverju þessi tækifæri 

felast. Höfundur veltir fyrir sér hvernig ferðaþjónustuaðilar og heimamenn geta skapað 

nýjungar úr tækifærunum sem felast í því þegar þjóðgarður er stofnaður.  

Í fyrsta hluta verkefnisins er fjallað um þau fræði sem tengjast rannsókninni. 

Þjóðgarðar sem aðdráttarafl í ferðaþjónustu og tækifæri til nýsköpunar eru gerð skil, hugtökin 

byggðaþróun og náttúru- og víðernisferðamennska eru meðal annars skilgreind með tilliti til 

uppbyggingar á dreifbýlissvæði Skaftárhrepps. Í öðrum hluta er áhersla lögð á 

Vatnajökulsþjóðgarð og hið umrædda svæði Skaftárhrepp, Langasjó og Eldgjá og að lokum 

fyrirhugaðar virkjunarframkvæmdir Hólmsár- og Búlandsvirkjun, hvernig þær geti haft áhrif á 

ferðaþjónustuna og nýsköpun á svæðinu. Í þriðja hluta er greint frá aðferðum og gagnaöflun 

sem beitt var við rannsóknina. Þar á eftir verða niðurstöður úr rannsókninni settar fram og að 

lokum verða dregnar fram ályktanir með tilliti til rannsóknarspurningarinnar sem sett var fram 

í byrjun. 

2 Þjóðgarðar og nýsköpun í ferða-

þjónustu 

Hugmyndin ,,Þjóðgarður“ hefur breyst mikið í tímanna rás. Fyrr á tímum var fjallað um 

landslag og náttúru sem verndarsvæði og ættu þau að vera varðveitt í þágu gesta. Í dag hefur 

hugtakið breiðari og fjölbreyttari þýðingu sem byggist á aðdráttarafli staðar (Warwick & Hall, 

2009). Aðdráttarafl staðar er mikilvægt fyrir ferðaþjónustu ferlið. Staðir sem hafa náttúrulega 

eiginleika hafa einstakt aðdráttarafl (Gunn, 1972). Samkvæmt Alþjóðlegu 

Náttúruverndarsamtökunum (e. IUCN) heyra verndarsvæði undir sex flokka í alþjóðalegu 

samhengi. Þjóðgarðar flokkast sem verndarflokkur II og eru skilgreindir sem verndað svæði 

þar sem meginmarkmiðin eru að vernda vistkerfi ásamt því að stuðla að eflingu á fræðslu og 

útivist (IUCN, 2012). Þjóðgarðar hafa mikil áhrif á nærliggjandi byggðarlög og ferðamenn 

heimsækja oft nærliggjandi samfélög í ferðum sínum um þjóðgarða. Við það geta skapast ný 

tækifæri, tekjur og viðskipti fyrir samfélagið, þar sem ferðamennirnir eyða oft í gistingu, mat, 

afþreyingu, minjagripi, hannyrðir og fleira (Eagles & McCool, 2002). Dæmi um 

atvinnusköpun og tengsl á milli ferðamanna, þjóðgarða og samfélaga er hægt að sjá á Everest, 

hæsta fjalli í heimi sem er staðsett í Sagarmatha þjóðgarðinum í Nepal. Fljótlega eftir að 

Nepal opnaði landamæri sín um árið 1950 byrjuðu fjallgöngumenn að streyma þangað og 

koma þangað meira en 17 þúsund manns á ári hverju. Hröð þróun ferðamennsku hefur samt 

sem áður breytt efnahag svæðisins, umhverfi þess og menningu. Einungis gistiaðstaða 

ferðamanna skapar 757 manns atvinnu. Á háannatímanum sem spannar þrjá mánuði á ári eru 

meira en 8000 burðarmenn á fjallinu í vinnu við að þjónusta ferðamennina. Á undanförnum 

árum hefur verið mikil aukning á þjónustu fyrir ferðamenn í Nepal. Hröð þróun 

ferðamennskunnar hefur hins vegar ekki verið án fórnarkostnaðar og er stundum vísað til þess 

að þar er heimsins mesti ruslahaugur og vegarslóðinn til grunnbúðanna hefur verið nefndur 

ruslvegarslóðinn (Nepal, 2002).  

Staðir (e.markers) hafa þýðingu fyrir fólk. Fyrsta upplifun fólks á stað sem er 

heimsóttur er ekki sýnin sem slík heldur tilfinningin. Hugtakið (e. marker) getur átt við um 

það sem fólk sér, staðarnafn, hugtak, hugræna ímynd eða hugmynd (McCannell, 1976). 

Leiper (1990) talar um að það skapist ímyndir í hugum fólks byggt á þörfum og hvötum. 

Ferðamenn eru drifnir áfram af hvötum þar sem þeir ætlast til að þörf þeirra sé fullnægt. 

Hvötin byggist á þeim upplýsingum sem þeir fá, til dæmis frá nafninu á staðnum eða 

myndinni sem þeir búa til í höfðinu um staðinn. Í kjölfar þarfarinnar kemur löngunin fyrir 

ferðalaginu. 

Þegar ný tækifæri skapast fyrir samfélög er oft talað um nýsköpun. Nýsköpun er þegar 

fyrirtæki skapar nýjar lausnir og bætir það sem þegar er til staðar. Nýsköpun er í eðli sínu 

þróun sem setur af stað keðjuverkun sem virkar á marga ferla og einstaklinga. Hún dreifist á 

meðal einstaklinga sem taka upp nýtt vinnulag eða laga iðju sína að nýjungum (Edward H. 

Huijbens & Ögmundur Knútsson, 2008). Þegar nýsköpun á sér stað verður til ákveðinn 

frumkvöðulsháttur (e. entrepreneurship). Frumkvöðulsháttur er bein afleiðing mannlegar 

hegðunar (Ateljevic & Page, 2009). Nýsköpun er einnig menningarlegt og félagslegt ferli sem 

þarf ekki endilega að snúast um öflun fjármagns. Fólk þarf ekki endilega að berjast á móti 

breytingum heldur getur nýsköpun vísað til notkunar á nýjum möguleikum sem eru til komnir 

vegna breyttra aðstæðna í þjóðfélaginu, þar sem nýsköpun getur vísað til menningarviðburðar 

og óformlegra eða formlegra félagsstarfa (Gunnar Þór Jóhannesson, 2003). 

Ferðaþjónusta er atvinnugrein sem tekur til allra einstaklinga og fyrirtækja sem með 

einhverjum hætti koma að eða vinna störf tengd ferðalögum (Eyrún Magnúsdóttir & Þórhildur 

Ósk Halldórsdóttir, 2011). Ferðaþjónustan á Íslandi hefur fengið mikla athygli undanfarin ár 

með hliðsjón af nýsköpun og markaðsstörfum í ferðaþjónustu (Ólöf Ýrr Atladóttir o.fl., 2010). 

Viðhorf fólks gagnvart ferðaþjónustunni hefur breyst eftir efnahagshrunið á Íslandi árið 2008 

og vægi hennar hefur aukist í hugum almennings. Ferðaþjónustan hefur farið ört vaxandi 

síðustu ár og er að verða einn helsti atvinnuvegur Íslendinga (Íslandsstofa, 2010). 

Ferðaþjónusta og ýmis konar afþreying býður upp á marga möguleika fyrir dreifbýlissamfélög 

þar sem þau hafa landfræðilega útbreiðslu og bjóða upp á tækifæri í atvinnusköpun og 

tekjuaukningu þar sem notast er við auðlindir svæðisins (Hall & Jenkins, 1999). Hall & 

Jenkins (1999) segja að dreifbýlisferðamennska ætti að hvetja til viðskipta við heimamenn, 

skapa atvinnutækifæri ásamt því að vera þekktur þáttur í félagslegri og efnahagslegri þróun 

svæðis. Einnig segja þeir að hún þurfi að vera skýrt staðsett með þróun svæða og skilgreind 

sem þýðingarmikil þróun innviða svæða, þæginda og þjónustu, þar á meðal aðstaða fyrir 

skemmtun sem gæti verið notuð bæði af heimamönnum og ferðamönnum. 

Áhersla stjórnvalda í atvinnu- og byggðarþróun hefur víðast hvar verið á 

alþjóðavæðingu og samfélögum er bent á að laga sig að einum aðþjóðlegum markaði. 

Umræður um fjölbreytt svæðasamfélög beinast meðal annars að nýtingu svæðisbundinna 

sérkenna, náttúruauðlindum og stjórnunaraðferðum við hæfi. Undirstaða uppbyggingar 

byggist á jákvæðu viðhorfi íbúanna til eigin samfélags. Í samfélögum þar sem fólksfækkun 

hefur verið, hefur fólki verið bent á að að nýta sér staðbundna sérstöðu og þekkingu. Þeim 

hefur einnig verið ráðlagt að byggja upp sjálfsmynd íbúanna á svæðinu og ímynd þess hjá 

öðrum (Byggðastofnun, 2009). Rannsóknir á þýðingu félagslegs umhverfis fyrirtækja fyrir 

nýsköpunarstarfsemi og atvinnuþróun sýndu að jákvæð tengsl eru milli þess anda sem ríkja í 

hverju byggðalagi og þess hversu virkir þátttakendur, fyrirtæki og einyrkjar eru í 

nýsköpunarstarfi (Elín Aradóttir & Kjartan Ólafsson, 2004).  

 Skaftárhreppur er sveitarfélag sem nær yfir alla Vestur-Skaftafellssýslu að 

Mýrdalshreppi undanskildum. Hreppurinn einkennist af landbúnaði og er 51. fjölmennasta 

sveitarfélag landsins (Atvinnuþróun SASS, 2013). Í Skaftárhreppi eru ferðaþjónusta og 

landbúnaður aðal atvinnugreinarnar en að auki er ýmis konar þjónusta á svæðinu eins og 

verslun, skóli, banki, heilsugæsla og fleira. Skortur er á vinnuafli, til dæmis iðnaðarmönnum 

og í landbúnaði vantar að endurnýja eða breyta búskaparháttum því oft ríkir mikil tortryggni á 

milli bænda í landbúnaði og ferðaþjónustuaðila (Sigríður K. Þorgrímsdóttir & Halldór V. 

Kristjánsson, 2008). Arnþór Gunnarsson (2010) kannaði ástand og horfur í heimabyggð íbúa í 

Skaftárhreppi og kom í ljós að atvinnumálin voru ofarlega í hugum fólks. Íbúar minntust á 

mikinn brottflutning fólks úr byggðarlaginu og fannst þeim ekki nægur stuðningur hafa komið 

frá stjórnvöldum til að vinna gegn þeirri þróun. Margir höfðu orð á því að meðalaldur færi 

hækkandi og lítil endurnýjun væri í bændastéttinni. Viðmælendur hans voru hins vegar 

vongóðir um framtíð ferðaþjónustunnar á svæðinu og nefndu flestir þjóðgarðinn sem helstu 

von sveitarfélagsins. Þó að fólksfækkun hafi orðið í Skaftárhreppi, er mikill samgangur á milli 

sveitarfélaga og ferðaþjónustan aðal atvinnugrein eins og greint var frá hér að ofan. Í 

Skaftárhreppi hefur verið boðið upp á fjölda afþreyingaferða í gegnum árin eins og göngu-, 

jeppa-, ljósmynda-, fjallahjólaferðir og margt fleira. Við opnun Vatnajökulsþjóðgarðs 

mynduðust tækifæri til sóknar í ferðaþjónustu og með tilkomu þjóðgarðsins og háskóla á 

Suðurlandi var hugmynd um að rannsóknir á svæðinu myndu eflast (Elín Gróa Karlsdóttir 

o.fl., 2012). 

 Klasasamstarfið Friður og Frumkraftar var stofnað árið 2009. Markmið með stofnun 

félagsins er að efla byggð í Skaftárhreppi, fjölga atvinnutækifærum og styrkja markaðsstöðu. 

Að félaginu standa helstu ferðaþjónustufyrirtæki í sveitarfélaginu, auk annarra fyrirtækja 

(Kirkjubæjarklaustur, 2013b). Skaftárhreppur, Rangárþing eystra og Mýrdalshreppur eru í 

samstarfi um verkefnið Katla Geopark sem hefur hlotið IPA- styrk (e. Instrument for Pre-

Accession Assistance). Þjóðgarðurinn tekur þátt í hugmyndum um að reisa gestastofu á 

Kirkjubæjarklaustri þar sem fyrirhugað er setur tileinkað listamanninum Erró (Elín Gróa 

Karlsdóttir o.fl., 2012).  

http://is.wikipedia.org/wiki/Vestur-Skaftafellss%C3%BDsla

 Náttúruferðamennska er vítt hugtak yfir ferðalög til og um náttúruleg svæði þar sem 

aðalmarkmiðið er að upplifa og njóta náttúrunnar (Fredman & Tyrväinen, 2010). Saarinen 

(2003) rannsakaði svæðisbundna ferðaþjónustu í norðurhéruðum Finnlands og hann telur að 

ferðamennska sem byggir á gæðum náttúrunnar vel til þess fallna að styðja byggðaþróun 

vegna þess að ferðaþjónustugreinin hefur þörf fyrir staðbundna þekkingu heimamanna og 

gerir ekki jafnmiklar kröfur til sérhæfðrar starfsþekkingar og aðrar greinar í ferðaþjónustunni. 

 Víðernisferðamennska er ein tegund ferðamennsku sem nýtur sífellt vaxandi vinsælda 

(Saarinen, 1998). Víðernissvæði hafa mikið aðdráttarafl fyrir ferðamenn sem hafa áhuga á 

frumstæðum aðstæðum. Ferðamenn sem hafa áhuga á hálendi Íslands kjósa að ferðast um 

umhverfið eins náttúrulegt og völ er á (Anna Dóra Sæþórsdóttir, 2011). Ferðamönnum er 

hægt að skipta í flokka. Við það er notaður ákveðinn mælikvarði sem nefnist 

viðhorfskvarðinn (e. The purist scale) og hefur hann verið notaður víða um heim, til dæmis á 

Norðurlöndunum (Fredman & Emilyn, 2001). Með viðhorfskvarðanum er hægt að sjá hversu 

mikla uppbyggingu ferðamenn kjósa á ferðalögum sínum. Sem dæmi um þetta er þeim skipt í 

mikla náttúrusinna (e. strong purists), náttúrusinna (e. moderate purists), almenna ferðamenn 

(e. neutralists) og að lokum í þjónustusinna (e. non puristst) (Anna Dóra Sæþórsdóttir, 2006). 

Stefnt er að uppbyggingu við Langasjó og Eldgjá samkvæmt stjórnunar- og 

verndaráætlun Vatnajökulsþjóðgarðs. Ferðafélagið Útivist hefur til leigu gistiskála frá 

Skaftárhreppi sunnan við Sveinstind og gerir ætlunin ráð fyrir mögulegri stækkun gistiskála 

þar. Einnig er hugmyndin að setja upp tjaldsvæði með lágmarksþjónustu eins og 

áningaraðstöðum, upplýsingaskiltum og salernum um suðvestur- og norðausturenda 

Langasjávar, að auki bátalægi fyrir kajaka eða aðra létta árabáta að suðvesturenda 

Langasjávar. Á Fjallabaksleið nyrðri hjá Eldgjá, stendur til að koma upp áningarstað þar sem 

landvörður getur veitt dags- og bakpokaferðamönnum upplýsingar og þar er einnig áætlun um 

að bæta aðstöðu fyrir dagsgesti. Einnig er gert ráð fyrir að gestastofa verði á 

Kirkjubæjarklaustri eins og áður hefur komið fram. Það gæti eflt þau fyrirtæki sem þar starfa 

og gefið kynningarstarfssemi þjóðgarðsins meira vægi (Vatnajökulsþjóðgarður, 2013b).  

Atvinnuþróunarfélag Suðurlands hvetur til margvíslegra verkefna sem tengd eru 

atvinnusköpun og uppbyggingu í Skaftárhreppi. Unnið er náið með sveitarfélaginu, 

fyrirtækjum, félagssamtökum og einstaklingum á svæðinu til að ná fram markmiðum sem eru 

að efla og auka fjölbreytni í atvinnulífi (Atvinnuþróun SASS, 2013). Í Skaftárhreppi hefur 

markvisst verði unnið að því að lengja ferðamannatímann. Fleiri dæmi um möguleika sem 

fyrir hendi eru í uppbyggingu á svæðinu og hugsanlegrar nýtingar í ferðaþjónustu er 

klasaverkefnið Sjálfbær Sauðfjárrækt í Skaftárhreppi. Verkefnið gengur út á það að stofna 

sláturhús í Seglbúðum í Landbroti þannig að hægt sé að fullvinna allar afurðir á svæðinu og 

stuðla þannig að umhverfislegri, efnahagslegri og samfélagslegri sjálfbærni í sauðfjárrækt 

(Bændablaðið, 2013).  

Vatnajökulsþjóðgarður hefur leitt til aukinnar hagsældar svæðisins og er orðinn 

mikilvæg stoð í atvinnusköpun. Sérstaða og gæði Vatnajökulsþjóðgarðs hefur leitt til tækifæra 

og sköpunar sem bæði eru hvati til góðra verka og aðdráttarafls fyrir hann. Þjónustuaðilar og 

fyrirtæki leitast eftir að staðsetja sig á svæðinu og tengja þjóðgarðinn við starfsemi sína, auk 

þess hafa skapast ný tækifæri til rannsókna auk nýsköpunar í atvinnulífi 

(Vatnajökulsþjóðgarður, 2013b).  

3 Vatnajökulsþjóðgarður, Langisjór og 

Eldgjá 

Samkvæmt lögum um Vatnajökulsþjóðgarð er markmiðið með stofnun hans meðal annars að 

auðvelda almenningi aðgengi að þjóðgarðinum eftir því sem unnt er án þess að náttúra hans 

spillist og að veita fræðslu um náttúru, sögu og mannlíf svæðisins (Lög um 

Vatnajökulsþjóðgarð nr.60/2007). Vatnajökulsþjóðgarður skiptist í fjögur rekstrarsvæði sem 

rekin eru sem aðskildar einingar (mynd 1) þ.e. í norður-, austur-, suður- og vestursvæði. Í 

þjóðgarðinum eru meðal annars framkvæmdastjóri og fjórir þjóðgarðsverðir sem annast 

daglegan rekstur, hver á sínu rekstrarsvæði (Vatnajökulsþjóðgarður, 2013b).  

 

 

 

 

 

 

 

 

 

 

 

 

 

Mynd 1. Svæði Vatnajökulsþjóðgarðs 

Heimild: Vatnajökulsþjóðgarður, 2010. 

 

 Vatnajökulsþjóðgarður var eins og áður kom fram stofnaður árið 2008 og var við 

stofnun 12.000 km
2 

að stærð. Jarðfræðileg fjölbreytni innan þjóðgarðsins er það mikil að allt 

eins mætti kalla hann ,,jarðfræðiþjóðgarð“. Með því er átt við að í honum eru virk eldfjöll, 

öskjur, eldgígaraðir, dyngjur, eldhraun, jarðmyndanir mótaðar af samspili eldvirkni og jökla, 

móbergshryggir, stapar og fleira (Vatnajökulsþjóðgarður, 2013). Þessir eiginleikar sem 

landsvæðið hefur upp á að bjóða getur nýst ferðaþjónustunni á svæðinu. Í könnun sem var 

gerð á meðal ferðamanna um áhuga þeirra á náttúru og sögu Skaftárhrepps kom í ljós að 96-

99% erlendra- og 86-87% innlendra ferðamanna höfðu áhuga á fræðslu um eldgos, eldstöðvar 

og jökla (Rögnvaldur Guðmundsson, 2005).  

Stækkun á þjóðgarðinum var gerð sumarið 2011 (mynd 2) sem nam um 420 km
2
 og 

urðu þá Langisjór og Eldgjá hluti af honum (Vatnajökulsþjóðgarður, 2012a). Stækkunin nær 

yfir Langasjó, Fögrufjöll, Grænafjallgarð, Skælinga, Skuggafjöll og hluta af Eldgjá (Anna 

Dóra Sæþórsdóttir, 2012).  

 

 

 

Mynd 2. Svæði sem fellt var undir Vatnajökulsþjóðgarð árið 2011 

Heimild: Vatnajökulsþjóðgarður, 2013a. 

 

Í könnun sem gerð var um viðhorf heimamanna til stofnunar Vatnajökulsþjóðgarðs 

kom í ljós að almenn ánægja er talin vera með stofnun Vatnajökulsþjóðgarðs á meðal íbúa í 

byggðarlögum við Vatnajökulsþjóðgarð. Um 70% svarenda töldu að þjóðgarðurinn kæmi til 

með að hafa mjög jákvæð eða fremur jákvæð áhrif á ferðamennsku á svæðinu (Karl 

Benediktson o.fl., 2003). Arnþór Gunnarsson (2010) nefnir í meistararitgerð sinni að 

heimamenn búsetta í dreifbýlinu töldu að megintilgangur með stofnun þjóðgarðsins væri að 

fjölga ferðamönnum og höfðu mikla trú á því að markmiðið næðist. Væntingar byggðust fyrst 

og fremst á efnahagslegum forsendum. Hins vegar virtust heimamenn ekki líta á að 

náttúruvernd lægi að baki stofnun þjóðgarðsins og hjá þeim gætti ótti við of harða 

náttúruverndastefnu. Í annarri könnun sem gerð var um viðhorf til Vatnajökulsþjóðgarðs og 

áhrif hans á samfélag og umhverfi kom í ljós að langflestir landsmenn vita um tilvist 

þjóðgarðsins en telja ekki þekkingu sína um hann mikla. Erlendir gestir telja sig þekkja 

þjóðgarðinn enn minna en Íslendingar. Einnig er talið að Vatnajökulsþjóðgarður sé ekki mikið 

aðdráttarafl fyrir ferðamenn á svæðinu. Þjóðgarðurinn hafði minni áhrif á innlenda ferðamenn 

en erlenda þó svo að þeir væru upplýstari um tilvist þjóðgarðsins (Sigrún Inga Sigurgeirsdóttir 

& Þorvarður Árnason, 2010). Þó svo að Vatnajökulsþjóðgarður sé ekki mikið aðdráttarafl 

fyrir ferðamenn eða þekking þeirra sé ekki mikil á honum hefur ferðamönnum sem ferðuðust 

um Vatnajökulsþjóðgarð fjölgað úr 213 þúsund árið 2005 í 343 þúsund árið 2012 sem er um 

40 % aukning (Rögnvaldur Guðmundsson, 2013).  

 Langisjór er náttúruperla sem er næststærsta stöðuvatn á hálendi Íslands staðsett 

suðvestan Vatnajökuls á milli Tungnárfjalla og Fögrufjalla. (Kirkjubæjarklaustur, 2012c). Við 

Langasjó er stunduð fjölbreytt ferðamennska eins og jeppa-, fjórhjólaferðir og boðið upp á 

hestaferðir svo fátt eitt sé nefnt að auki eru þar fáfarnar gönguleiðir fyrir ferðamenn. Í skýrslu 

Önnu Dóru Sæþórsdóttur og Rögnvaldar Ólafssonar (2012) Áhrif Hólmsárvirkjunar á 

ferðamennsku og útivist kom í ljós að hálendið væri mikilvæg auðlind fyrir ferðaþjónustuna á 

þessum slóðum ásamt því að vera mikilvægur hluti af aðdráttarafli svæðisins. Í annarri 

könnun sem var gerð á meðal erlendara ferðamanna kom í ljós að Langisjór er fáfarinn á 

meðal erlendra ferðamanna (Anna Dóra Sæþórsdóttir, 2012). Íslendingar eru í meirihluta 

þeirra sem fara þar um í skipulögðum ferðum á vegum ferðafélaga (Haukur Snorrason, 

Eigandi Iceland Photo Tours, munnleg heimild, 27. febrúar 2013). Í ferðunum er meðal annars 

gengið á Sveinstind en þaðan er útsýni yfir Langasjó, Fögrufjöll og svæðið í kring (mynd 3). 

Sveinstindur er kenndur við fyrsta landkönnuðinn Svein Pálsson (1762-1840) sem uppgötvaði 

Langasjó og nágrenni (Guðmundur Páll Ólafsson, 2000).  

 

 

Mynd 3. Langisjór 

Ljósmynd: Ingibjörg Eiríksdóttir, 2013.  

Árið 2011 heimsóttu um fjögur þúsund ferðamenn Langasjó en talningin fór þannig fram að 

margfaldaður var fjöldi bifreiða (647) sem kom inn á svæðið með meðalfjölda fólks (6,24) í 

hverri bifreið og þannig áætlaður heildarfjöldinn (Anna Dóra Sæþórsdóttir & Rögnvaldur 

Ólafsson, 2012). 

Svæðið um Eldgjá hefur vakið mikla athygli á meðal erlendra ferðamanna, 

vísindmanna og annarra gesta vegna náttúrufegurðar, rannsóknarlegs tilgangs og sögulegs 

gildis. Segja má að Eldgjárgossprungan sé merk á landsvísu og hefur verið talin á meðal 

merkustu náttúrufyrirbæra landsins. Talið er að sprungan sé frá árinu 938 og er um það bil 50 

km löng (Snorri Baldursson o.f.l., 2006).  

Gönguferðir um Eldgjá (mynd 4) eru á meðal vinsælustu afþreyingar á svæðinu.  

 

 

 

Mynd 4. Eldgjá 

Ljósmynd: Kirkjubæjarklaustur, 2013d. 

 

Fyrirtækið Íslenskir Fjallaleiðsögumenn bjóða upp á fimm daga bakpokaferðir á 

sumrin þar sem Eldgjá er upphafstaður en endastaður Vík í Mýrdal. Einnig er vinsæl 

gönguleið upp á Gjátind en þaðan er frábært útsýni yfir Eldgjá og víða. Reglubundnar 

áætlunarferðir með rútum eru farnar um Fjallabaksleið nyrðri með viðkomu í Eldgjá 

(Kirkjubæjarklaustur, 2013d). Árið 2011 fóru um 20 þúsund ferðamenn inn í Eldgjá (Anna 

Dóra Sæþórsdóttir & Rögnvaldur Ólafsson, 2012). 

Helstu Ferðaþjónustuaðilarnir sem eru með ferðir um Langasjó og Eldgjá eða á annað 

hvort svæðið eru meðal annars Íslenskir Fjallaleiðsögumenn, Flandur Trips, Fjallabak, Artic 

Adventures, Hótel Geirland, Iceland photo tours, Ísafold og Reykjavík excursions – 

Kynnisferðir, hestaleiga í Skálakoti undir Eyjafjöllum. Auk þess eru Ferðafélögin Útivist og 

Ferðafélag Íslands með ferðir um svæðið (Anna Dóra Sæþórsdóttir & Rögnvaldur Ólafsson, 

2012). Ferðirnar sem í boði eru hjá ferðaþjónustuaðilunum eru allt frá dagsferðum til 

nokkurra daga ferða. Fyrir utan ferðirnar sem eru í boði hjá ferðþjónustuaðilunum um 

Langasjó og Eldgjá fer fólk þar um á einkabílum, þ.e. fólks- og jeppabifreiðum um Eldgjá en 

að Langasjó er aðeins fært á jeppum, því þar eru torfærir fjallvegir (Philippe Patay Pétursson, 

stofnandi og eigandi ferðaskrifstofunnar Fjallabaks, munnleg heimild, 1. mars 2013). 

Í Skaftárhreppi hefur umstalsverð fólksfækkun (mynd 5) átt sér stað frá árunum 1975 

til 2013 en eins og sjá má á myndinni hefur fækkað um 228 manns á tímabilinu. 

Sveitarfélagið hefur spornað gegn þessari fækkun meðal annars með stofnun á 

klasasamstarfinu Friði og Frumkröftum.  

 

 

 

Mynd 5. Mannfjöldi í Skaftárhreppi 1975 - 2013 

Heimild Hagstofa Íslands, 2013a. 

 

Einstakir náttúrustaðir í Skaftárhreppi fela í sér frekari sóknarfæri í ferðaþjónustu, en 

mikil uppbygging hefur átt sér stað í þessari grein á þessu svæði eins og áður hefur komið 

fram (Byggðastofnun, 2009). Ekki eru til nákvæmar tölur um gistinætur í Skaftárhreppi en 

þeim hefur fjölgað á öllu Suðurlandinu frá árinu 1998 úr 289.721 gistinótt í 634.255 árið 

2012, sem er allt að því helmings fjölgun (Hagstofa Íslands, 2013b).  

Vatnajökulsþjóðgarður er í raun ein heild og þar af leiðandi hafa framkvæmdir við 

jaðar hans áhrif á hann allan. (Anna Dóra Sæþórsdóttir & Rögnvaldur Ólafsson, 2012). 

Hugmyndir eru uppi um virkjanir á jaðarsvæði Vatnajökulsþjóðgarðs en það eru fyrirhugaðar 

Hólmsár- og Búlandsvirkjunarframkvæmdir (Almenna verkfræðistofan, 2011). Á (mynd 6) 

má sjá staðsetningu fyrirhugaðra framkvæmda. 

0

100

200

300

400

500

600

700

800

1975 1980 1985 1990 1995 2000 2005 2010 2013

Mannfjöldi í Skaftárhreppi frá 1975-2013

F
jö

ld
i 
íb

ú
a

Ártal



13 

 

Mynd 6. Fyrirhuguð virkjunarsvæði - afstöðumynd 

Heimild: Almenna Verkfræðistofan, 2011. 

 

Virkjanirnar gætu haft jákvæð og neikvæð áhrif á náttúruferðamennsku sem stunduð 

er á svæðinu. Leggja þyrfti nýja raflínu frá virkjuninni og yrði hún tengd við raflínu sem nú 

þegar er til staðar. Þetta gæti haft neikvæð áhrif á tvær mikilvægar ferðaleiðir þar sem 

ferðamenn sæju raflínuna og færu undir hana (Anna Dóra Sæþórsdóttir & Rögnvaldur 

Ólafsson, 2012). Landslag á hálendi Íslands eins og jaðarsvæði Vatnajökulsþjóðgarðs er, 

einkennist af víðáttumiklum víðernum, grófu landslagi með fjöllum, ám, jöklum og hrauni. 

Þar að auki nokkrir frumstæðir malarvegir, brýr yfir stærstu árnar og fjallakofar fyrir 

ferðamenn. Þar er ósnert náttúrfegurð sem framkvæmdir við virkjanir gætu spillt (Anna Dóra 

Sæþórsdóttir, 2010). Virkjanaframkvæmdir geta einnig haft jákvæð áhrif á ferðamennsku því 

þeim fylgir yfirleitt bætt aðgengi eins og betri vegir sem getur leitt til fjölgunar ferðamanna, 

en það getur einnig verið á kostnað náttúrulega umhverfisins sem gæti leitt til þess að 

aðdráttarafl staðarins minnkaði. Við aukningu ferðamanna þarf að bæta innviði svæðisins og 

aðstöðu sem gæti orðið til þess að víðernið í náttúrulegum skilningi spillist. Þetta getur orðið 

til þess að samsetning hópsins breytist eða náttúrusinnum (e. moderate purists) fækkar og 

þjónustusinnum (e. non puristst) fjölgar (Anna Dóra Sæþórsdóttir & Rögnvaldur Ólafsson, 

2012).  

4 Aðferðir  

4.1 Rannsóknarsnið  

Í þessari rannsókn var stuðst við eigindlegar rannsóknaraðferðir þar sem tekin voru viðtöl við 

nokkra ferðaþjónustuaðila. Eigindleg rannsóknaraðferð hentar þegar kanna á reynslu, afla 

hugmynda og fá álit á fyrirfram ákveðnum atriðum. Þessi aðferð er leitandi og meðal aðferða 

sem hægt er að beita eru viðtöl og rýnihópar. Notuð eru hálf-stöðluð einstaklingsviðtöl í 

rannsókninni og að auki tölvupóstur sem viðmælandi sendi inn þar sem ekki fannst tími fyrir 

viðtal. Hálf-stöðluð viðtöl (e. semi-structured interviewing) felast í því að stuðst er við 

fyrirfram ákveðinn spurningaramma en viðmælendum gefst einnig kostur á að lýsa skoðunum 

sínum og hugmyndum með eigin orðum (Esterberg, 2002). Framsetning niðurstaðna úr 

eigindlegri rannsókn er í rituðu máli en ekki á formi tölfræði eins og í megindlegri rannsókn. 

Rannsakandinn sem túlkar gögn eigindlegrar rannsóknar verður að gæta þess að alhæfa ekki 

og vera hlutlaus (McDaniels & Gates, 2007).  

4.2 Val á viðmælendum 

Tekin voru viðtöl við sex viðmælendur (tafla 1) og voru þeir valdir með það í huga að gefa 

sem nákvæmustu mynd af rannsóknarspurningunni. Þeir starfa allir við ferðaþjónustu og 

tengjast skipulagningu á ferðum um Langasjó og Eldgjá eða á annan hvorn staðinn. 

Viðmælendurnir búa allir yfir töluverðri reynslu af ferðaþjónustu á þessu svæði. Þrír þeirra 

eru búsettir í Reykjavík, einn er nýfluttur á Selfoss eftir fimm ára búsetu á 

Kirkjubæjarklaustri, einn viðmælandi er búsettur á Kirkjubæjarklaustri og að lokum par sem 

býr í Skaftártungu. Notað var markvisst úrtak (e. purposeful sampling) til að fá þátttakendur 

til að gefa sem ítarlegastar upplýsingar. Ingibjörg Eiríksdóttir ferðamálafræðingur, sem búsett 

var á Kirkjubæjarklaustri aðstoðaði við öflun viðmælanda ásamt því að vera ein af 

viðmælendum enda þekkir hún vel til á svæðinu í gegnum störf sín. Hún starfaði á árunum 

2008-2011 sem verkefnastjóri Umhverfis- og ferðamála hjá Kirkjubæjarstofu og 

Háskólasetrinu á Hornafirði auk þess sem hún var verkefnastjóri ferða- og atvinnulífsklasanna 

Friðar og Frumkrafta um árs skeiðs og hefur frá árinu 2012 rekið eigin 

afþreyingarferðaþjónustu frá Skaftárhreppi. 

  

Tafla 1. Viðmælendur 

 

Viðmælendur Ferðaþjónusta  Staðsetning 

Erla Ívarsdóttir Hótel Geirland Kirkjubæjarklaustur 

Ingibjörg Eiríksdóttir Flandur Trips Selfoss 

Haukur Snorrason & Hadda Björk Gísladóttir  Iceland Photo Tours  Reykjavík 

Skúli Haukur Skúlasson  Ferðafélagið Útivist  Reykjavík 

Philippe Patay Pétursson  Fjallabak Reykjavík 

Sigríður Halla Guðmundsdóttir Reykjavík Excursions  Reykjavík 

 

Rannsakandi tók fyrsta viðtalið á Kirkjubæjarklaustri við Erlu Ívarsdóttir sem er ein af 

eigendum Hótel Geirlands en þaðan er boðið upp á skipulagðar ferðir frá Kirkjubæjarklaustri 

bæði um Langasjó og Eldgjá. Annað viðtalið var tekið við Ingibjörgu Eiríksdóttir eiganda 

Flandur Trips, sem einnig fer skipulagðar ferðir með ferðamenn m.a. um Langasjávar- og 

Eldgjársvæðið. Þriðja viðtalið var tekið við eigendur Iceland Photo Tours Hauk Snorrasson og 

Höddu Björk Gísladóttur, en þau reka gistiheimili í Hrífunesi sem er staðsett í Skaftártungu og 

fara með ferðamenn í ljósmyndaferðir um Langasjó og víðar. Fjórða viðtalið var tekið á 

Reykjavíkursvæðinu við Skúla Hauk Skúlasson framkvæmdastjóra hjá Ferðafélaginu Útivist 

en hann sat til dæmis í svæðisráði Suðursvæðis Vatnajökulsþjóðgarðs f.h. Samtaka 

Útivistarfélaga árin 2008-2012. Á vegum félagsins eru farnar skipulagðar ferðir um umrædd 

svæði á sumrin. Fimmta viðtalið var tekið við Philippe Patay Pétursson stofnanda og eiganda 

ferðaskrifstofunnar Fjallabaks. Philippe er einn af frumkvöðlum í afþreyingarferðum á þessu 

svæði. Sjötta og síðasta viðtalið fór fram í gegnum tölvupóstssamskipti við Sigríði Höllu 

Guðmundsdóttur hjá Reykajavík Excursions - Kynnisferðum, þar sem hún hafði ekki tíma 

aflögu til fundar en gaf nákvæm og greinargóð svör við öllum spurningum sem lagðar voru 

fyrir hana í tölvupósti. Reykjavík Excursions – Kynnisferðir eru með áætlunarferðir um 

Eldgjá sem kallast ,,Iceland on your own“.  

 4.3 Framkvæmd  

Viðtölin fóru fram á Kirkjubæjarklaustri, Selfossi og í Reykjavík dagana 20. febrúar til 21. 

mars 2013 og fóru viðtölin fram á heimili viðkomandi eða á vinnustað. Sem fyrr segir var 

tölvupóstur með spurningalista sendur einum viðmælandanum. Fór hann af stað þann 18. 

mars og var svarað fjórum dögum síðar. 

Nálgunin á hugsanlegum viðmælendum fór þannig fram að sendur var tölvupóstur þar sem 

rannsóknin var kynnt stuttlega og óskað eftir viðtali. Ef ekkert svar barst innan tveggja daga 

var reynt að ná í viðmælendur símleiðis. Spurningalisti með 22 spurningum var útbúinn 

(viðauki A) og notaður sem útgangspunktur fyrir viðmælendur og sniðinn að hverjum og 

einum þeirra. Við gerð spurningarlistans lagði höfundur áherslu á fjögur megin efni. Fyrsta 

efnið fjallar um aðdráttarafl svæðisins, í öðru efni er komið inn á uppbyggingu svæðisins og 

nýsköpun. Í þriðja efninu er fjallað um eflingu nærbyggða og að lokum er fjallað um virkjanir 

við þjóðgarðinn. 

Allir viðmælendur gáfu leyfi fyrir upptöku á meðan á viðtalinu stóð og voru þau 

afrituð að viðtölum loknum. Meðallengd viðtalanna voru 31,2 mínútur og var það stysta 25 

mínútur og það lengsta 45 mínútur. 

Við úrvinnslu gagnanna var farið vel yfir öll gögn og meginatriði dregin fram. Eigin 

hugleiðingar rannsakanda auk athugasemda voru skrifuð niður og nýttust þau vel við gerð 

ritgerðarinnar. Greining gagnanna var framkvæmd samhliða og eftir að viðtöl voru afrituð en 

við það var notast við svonefnda kóðun eða lyklun. Kóðun skiptist í opna- og markvissa 

kóðun. Í opinni kóðun er byrjað á því að lesa gögnin og leitað að hugsanlegri þýðingu í þeim. 

Því næst eru gögnin lesin línu fyrir línu og leitað að megin efni og kóðunarflokkum sem væru 

áhugaverð. Í opinni kóðun er hægt að sjá ákveðið mynstur í gögnunum. Markviss kóðun 

gengur líka út á það að lesa yfir gögnin vandlega en þar er verið að einbeita sé að þeim megin 

efnum sem voru greind við opna kóðun. Að lokum eru greiningar blöð skrifuð en þau hjálpa 

rannsakanda að móta hugsanir sínar. (Esterberg, 2002). Í ritgerðinni var ákveðið að notast við 

opna kóðun. 

5 Niðurstöður 

5.1 Tækifæri sem þjóðgarðar bjóða upp á 

Helstu niðurstöður rannsóknarinnar leiddu í ljós að almenn ánægja er á meðal viðmælenda um 

þá ákvörðun stjórnvalda að gera Langasjó og Eldgjá hluta af Vatnajökulsþjóðgarði. Ingibjörg 

sagði það hafa verið frábæran áfanga bæði fyrir náttúruvernd og ferðaþjónustuna: 

Þó fyrr hefði verið, þetta var bráðnauðsynlegt og mikið og 

stórt skref stigið upp á við með möguleika á 

atvinnusköpun sem er auðvitað hluti af markmiði þessa 

þjóðgarðs og á allan hátt ekkert nema jákvætt við það. 

Erla bætti við að hún hafi fylgst með þessu frá upphafi og taldi ákvörðunina af hinu 

góða og sagði svæðið vera algjöra náttúruperlu. Haukur sagðist vera ánægður með 

ákvörðunina það myndi forða svæðinu frá því að verða breytt í uppistöðulón og Skúli var 

honum sammála. 

Viðmælendurnir voru allir sammála um að víðernissvæði á borð við Langasjó og 

Eldgjá hefðu mikið aðdráttarafl fyrir ferðamenn. Erla sagði að við Langasjó væri ótrúleg 

fegurð: 

og þegar ég kom þangað í fyrsta skiptið var ég bara 

hugfangin af þessari ótrúlegu fegurð og finnst mér 

Langisjór ein sú mesta náttúruperla sem ég hef séð. 

Ingibjörg sagði þjóðgarðsstimpilinn mikið aðdráttarafl fyrir svæðið. Philippe talaði um 

að það þýddi að eitthvað væri ,,virkt“, það að Vatnajökulsþjóðgarður sé orðinn stærsti 

þjóðgarður í Evrópu hefur mikið ,,impact“; áhrif á ferðamenn þar sem þeim finnst mikið til 

sín koma þegar þeir heimsækja þjóðgarða:  

Þegar ferðamenn eru komnir í þjóðgarðinn vilja þeir ekki 

vera kallaðir túristar, þeir vilja heldur vera ,,ferðamenn 

eða outdoor people“. 

Sigríður taldi hins vegar skilgreininguna á þjóðgörðum vera á reiki hér á landi og 

Haukur sagði að ferðamenn vissu ekkert hvað væri í boði því það væri ekkert sem auglýsti að 

þetta væri þjóðgarður. Ingibjörg talaði um að þjóðgarðurinn væri ennþá svo ungur en hún 

hefði það á tilfinningunni að þetta væri allt að koma:  

 allt að mjakast, það gerist ekki um leið og fáninn er 

dreginn að húni og þjóðgarður er stofnaður. 

 Haukur telur að það verði næsta kynslóð sem fagni þessu eða eins og hann sagði:  

ég held að þetta taki svolítinn tíma fyrir okkur, það er að 

segja að kyngja því að þetta sé allt í einu orðið 

þjóðgarður eða hluti af þjóðgarði.  

Haukur talaði einnig um að það yrði að vera hlutverkt ferðaþjónustuaðila að auglýsa 

þjóðgarðinn betur en gert hefði verið undanfarið. Skúli var á sama máli og sagði að þegar 

ferðamenn ferðast um hálendi Íslands þá séu þeir ekki að upplifa sig innan marka 

þjóðgarðsins. Skúli, Erla og Ingibjörg hafa ekki tekið eftir að viðhorf ferðamannanna sé önnur 

til ferðanna eftir stofnun þjóðgarðsins.  

Flestir viðmælandanna tóku undir það að mikilvægt væri að auglýsa og kynna 

þjóðgarðinn vel fyrir ferðamönnunum. Ingibjörg og Haukur auglýsa þjóðgarðinn í sinni 

markaðsetningu og taka það fram í ferðalýsingum sínum að þau fari ferðir um 

þjóðgarðssvæði. Haukur sagði : 

Það er sterkari ferðalýsing ef notað er þjóðgarður fyrir 

aftan í kynningarefninu en ella. 

Sigríður sagði að hún notaði sérstöðu hálendisins í sinni markaðssetningu og tæki það 

fram í sínu kynningarefni. Allir viðmælendur töldu að náttúra Vatnajökulsþjóðgarðs væri eitt 

helsta aðdráttarafl svæðisins. Sigríður sagði að í ljós hafi komið að það væri ósnert náttúran 

sem ferðamenn sæktust helst eftir á Íslandi: 

Ósnert náttúran er fyrst og fremst sérstaða 

Vatnajökulssvæðisins. Almennir ferðamenn átta sig ekki á 

því hversu stórt svæðið er og í framtíðinni verður mikil 

eftirsókn eftir þannig landslagi.  

Talið er að Þjóðgarðar séu mikilvægir fyrir ferðaþjónustuna almennt. Kom í ljós að 

viðmælendurnir voru flestir sammála um að þjóðgarðar hefðu jákvæð áhrif á ferðaþjónustuna 

á svæðinu. Ingibjörg sagði: 

þeir bjóða upp á aukningu á ferðaþjónustu og vonandi 

spilar ferðaþjónustaðilar í takt. Þjóðgarðar geta verið 

með mjög vandaða og flotta vöru, þeir hafa gert sig út á 

náttúrutengda ferðaþjónustu sem hefur sýnt sig í 

rannsóknum að virkar vel.  

Í þjóðgörðum er hægt að stunda ýmis konar afþreyingar, eins og m.a. göngu-, kajak- 

og jeppaferðir. Viðmælendurnir bjóða allir upp á slíka þjónustu. Ingibjörg telur að það séu 

útivistarferðirnar sem hafi komið Langasjó og Eldgjá á kortið. Flandur Trips býður upp á 

jeppaferðir með ,,vænu“ gönguferðaívafi. Bæði Ferðafélagið Útivist og ferðaskrifstofan 

Fjallabak bjóða meðal annars upp á gönguferðir þar sem gengið er í kringum Langasjó með 

farangurinn á bakinu og gist í tjöldum. Iceland Photo Tours og Hótel Geirland fara bæði 

dagsferðir á þessar slóðir. Iceland Photo Tours fer í ljósmyndaferðir með hópa, Haukur 

sagðist þó ekki keyra í heilan dag fyrir eina mynd það þyrftu að vera nokkrar í boði. 

Ferðaþjónustuaðilarnir bjóða allir upp á ferðir um Langasjó og Eldgjá eða annað hvort. 

Reykjavík excursions- Kynnisferðir býður upp á áætlunarferðir um Fjallabaksleið nyrðri eins 

og áður hefur komið fram.  

 Vatnajökulsþjóðgarður býður upp á mikla möguleika eins og sjá má á ferðum 

viðmælendanna og því tilvalið að bjóða upp á fjölbreyttari ferðir. Haukur og Philippe voru 

sammála um að það myndi til dæmis auglýsa þjóðgarðinn betur ef boðið væri upp á 

útsýnisflug yfir hann. Það þyrfti að bæta aðgengi að þjóðgarðinum og mætti setja litla 

flugbraut neðarlega við Lakagíga, ,,það myndi slá í gegn“. Philippe sagði: 

 Það þarf ekki að fljúga nema í klukkutíma og þá eru 

ferðamennirnir komnir á allt aðra plánetu. Oft hefur fólk 

ekki tíma til að skoða þjóðgarðinn en langar að sjá hann 

og þá er þetta besta leiðin.  

Haukur sagði að Laki, Langisjór og Torfajökulssvæðið væru fallegustu svæðin á Íslandi til að 

skoða úr lofti. 

5.2 Nýsköpun í ferðaþjónustu 

Skiptar skoðanir voru uppi um hvort stækkun Vatnajökulsþjóðgarðs hefði skapað ný tækifæri 

fyrir ferðaþjónustuna. Fjórir af sex viðmælendum höfundar töldu að ný tækifæri hefðu orðið 

til og nefndi Erla að Vatnajökulsþjóðgarður sem með stækuninni væri orðinn stærsti 

þjóðgarður í Evrópu væri virkilega kominn á kortið: 

 fólk veit af honum og hefur áhuga á honum. Þeir sem sjá 

um þjóðgarðinn sýna sig og sanna með rekstri 

upplýsingamiðstöðva og kynninga í nærbyggðinni.  

Ingibjörg sagði: 

 þarna eru alveg geggjuð tækifæri til atvinnusköpunar. 

Maður fær svona þjóðgarð á silfurfati og getur ekki verið 

neikvæður út í það. Það er auðvitað hópur fólks sem er 

neikvæður og bölvar og segir að allt sé á niðurleið en það 

vill engar breytingar. Ég skil ekki hvernig hægt er að vera 

neikvæður út í þetta. Góðu hlutirnir gerast hægt og það 

verður gott þegar fram í sækir. 

Aðrir töldu að stækkun Vatnajökulsþjóðgarðs hefði ekki nýst þeim sem skildi. 

Philippe sagði að ný tækifæri hefðu ekki skapast fyrir hans fyrirtæki og hann væri kvíðinn 

fyrir því hvað kæmi út úr verndun á svæðinu og hvaða áhrif það gæti haft á hans rekstur. Skúli 

sagðist ekki vera farinn að sjá ný tækifæri en var jákvæður fyrir framtíðinni og þeim 

möguleikum sem þjóðgarðurinn byði upp á. Haukur sagði að það ætti að horfa á tækifærin í 

þjóðgörðum sem markaðstæki til að auglýsa landið betur. Hadda sagði að ef útlendingar vissu 

af þjóðgarðinum, yrði hann sannarlega aðdráttarafl fyrir þá, sérstaklega Bandaríkjamenn sem 

eru með mjög flotta þjóðgarðamenningu og,,snobba“ svolítið fyrir því. Haukur nefndi að með 

stofnun þjóðgarða á Íslandi lægju tækifæri fyrir landið í heild sinni: 

Þjóðgarðar hafa mikið auglýsingagildi og eftir því sem 

þeim fjölgar fáum við fleiri ferðamenn sem vilja skoða þá. 

 Viðmælendurnir voru sammála um að þeir vildu ekki sjá neina róttæka uppbyggingu á 

svæðinu heldur hafa þetta í líkingu við það sem fyrir er. Þau vilja að náttúran sé vernduð og 

óspillt. Flestir minnast á að það vanti skála eða skýli með upplýsingum um svæðið sem falla 

sem best að landi og sögu staðarins. Skúli talaði um „kalda gestastofu“ við Langasjó en þá er 

átt við opið skýli í náttúrunni. Einnig töldu þau að það vantaði betri aðstöðu til dæmis lítið 

tjaldsvæði og snyrtiaðstöðu við Langasjó. Ingibjörg sagðist vilja sjá innviði sem hlífa ágangi 

ferðamanna:  

gæta verður vel að hleypa ekki of mörgum inn á þetta 

viðkvæma svæði og full ástæða til að skoða fyrr en síðar 

stýringu ferðamanna um svæðið með því að setja einhvers 

konar þak á fjöldann sem fer þarna um.  

Þjóðgarðar draga að rannsóknar- og menntafólk og taldi Ingibjörg að með stækkun á 

þjóðgarðinum ætti eftir að fjölga háskólamenntuðu fólki í Skaftárhreppi. Erla sagði að það 

væri ekki spurning um að rannsóknarmönnum ætti eftir að fjölga á svæðinu og sagði Philippe 

að þjóðgarðurinn ætti eftir að laða til sín menntafólk sem hefur þekkingu á umhverfinu og 

getur gefið góða leiðsögn um þjóðgarðinn. Ingibjörg sagði þeir sem störfuðu í kringum 

þjóðgarðinn bæru ábyrgð á því að kynna hann rétt til að byggja upp jákvæða ímynd, hún taldi 

það frábært skref fram á við að fá þjóðgarðsstarfsmenn á launum sem væru best til þess 

fallnir. Sigríður var á sama máli og sagðist fagna því að landverðir hefðu nú umsjón með 

þessum svæðum.  

Þjóðgarðar hafa áhrif á nærsamfélögin og því er mikilvægt að góð tengsl séu á milli 

þeirra og samheldni í eflingu þjóðgarðsins. Viðmælendurnir voru flestir sammála um að bæta 

mætti tengslin milli Vatnajökulsþjóðgarðs og Skaftárhrepps. Skúli sagði að stjórnkerfi 

þjóðgarðsins hafi verið umdeilt og mismunandi skoðanir á því. Hann sagði að það myndi ýta 

undir og bæta tengslin ef völdin væru í höndum heimamanna í stað ríkisins. Haukur talaði um 

að tengslin væru lítil: 

 það er yfirleitt rígur á milli þeirra sem eiga rolluna og 

þeirra sem reka þjóðgarðinn 

Philippe sagði að vissulega myndu allir græða á því að vera bærinn sem væri næstur 

þjóðgarði sem væri stofnaður en hins vegar væru mismunandi skoðanir á því hversu góð 

tengslin yrðu. Hann sagði að fólk ætti að vera stolt af því að vera þar sem ,,intrance to the 

national park“ væri: 

fólk er svolítið hrætt við þjóðgarð og bændur halda að það 

sé verið að taka landið af þeim. Þeir þurfa að vera 

sveigjanlegir því það eru allir sem eiga landið og þeir 

verða að þola svona nútíma þjóðgarð.  

Erla tók undir að hræðsla heimamanna væri til staðar og sagði þá hrædda um að fá ekki að 

nota landið til beitar en það hafi aldrei staðið til ,, allt er óbreytt“. Skúli telur að hægt sé að 

gera þetta á jákvæðan hátt og sagði: 

ef heimamenn finna að þeir eiga eitthvað í þessu og hafa 

eitthvað með það að segja hvernig hlutirnir verða gerðir, 

koma þeir til með að verða jákvæðari.  

 Erla sagði að skiptar skoðanir hafi verið um þjóðgarðinn í sveitinni en ekki hafi verið 

um neina alvarlega árekstra að ræða.  

 Flestir viðmælendanna töldu þjóðgarða tvímælalaust skapa fleiri störf í samfélaginu og 

þeim eigi bara eftir að fjölga. Erla sagði að þetta hefði í för með sér aukna þjónustu og aukin 

atvinnutækifæri fyrir þau fyrirtæki sem væru á svæðinu ekki endilega fyrirtæki í 

ferðaþjónustu heldur hjá aðilum eins og til dæmis smiðum og rafvirkjum. Ingibjörg sagði að 

öll nýsköpun og framleiðsla á svæðinu væri jákvæð og minntist þar á heimavinnslu afurða í 

Skaftártungu og sláturhús í Landbroti sem búið væri að berjast fyrir lengi. Hún sagði menn 

ekki nógu duglega að nýta sér það sem væri til staðar. Hún benti einnig á að margir væru hálf 

hræddir við breytingar en sagðist vera viss um að þjóðgarðar hefðu mjög jákvæð áhrif til 

lengri tíma litið.  

Landbúnaður og ferðaþjónusta eru dæmi um atvinnugreinar sem hægt er að samtvinna 

og skapa þannig auknar tekjur fyrir samfélagið og efla byggð. Allir viðmælendurnir voru 

sammála um að landbúnaður og ferðaþjónusta haldast í hendur varðandi nýsköpun. Haukur 

sagði að landbúnaðurinn væri að verða mikilvægari fyrir ferðaþjónustuna og færðist nær 

henni með hverju árinu. Sigríður var á sama máli og sagði landbúnað og ferðamennsku eiga 

samleið. Skúli nefndi að efla mætti tengslin við landbúnaðinn og útfæra á skemmtilegan hátt. 

Ingibjörg sagði það vera mikla áskorun að stilla þetta saman og menn yrðu að halda rétt á 

spilunum til þess að vel til tækist. Hún sagði landbúnaðinn og ferðaþjónustuna vera 

einstaklega sterk saman og sagðist sjá mikil tækifæri með samtvinnun þessara tveggja 

atvinnugreina á svæðinu: 

ferðaþjónustan spilar svo sterkt saman við nýsköpun og þá 

sérstaklega heimavinnsluna alla og alla þá vöru sem verið 

er að framleiða á svæðinu. Um leið og ferðamaðurinn fer 

að kaupa meira af vörum hérna þá fyrst fer þetta að skilja 

eitthvað eftir sig. 

Haukur og Skúli voru sammála þessu og töluðu um að nú væri sterkt að geta auglýst að varan 

kæmi ,,beint frá býli“ og íbúar svæðisins ættu að vera stoltir af matnum sem væri framleiddur 

í Skaftárhreppi. Philippe tók undir það og sagði að bændurnir væru allt í einu farnir að átta sig 

á því að það væri svona ,,ekta“ að selja ferðafólki kjötsúpu. 

 Virkjanir geta haft bæði jákvæða og neikvæða þýðingu fyrir þjóðgarða. Philippe og 

Haukur sögðu að virkjunum fylgdu oftast nýjir vegir og því væru þær jákvæðar fyrir aðgengi 

ferðamanna að svæðinu og hefðu í för með sér aukningu á ferðamönnum. Philippe sagði að 

það kæmi til greina hjá honum að bjóða upp á fleiri ferðir ef vegakerfið myndi batna, en 

virkjanir gætu einnig haft neikvæð áhrif á svæðið. Haukur sagðist þó vonast til að ekkert yrði 

af framkvæmdum og sagði að hann myndi reyna að sneiða framhjá öllu þessu manngerða ef af 

þeim yrðu þar sem það gæti haf áhrif á ferðirnar sem hann býður upp á. Hann sagði 

ferðamenn ekki vera komna til Íslands til að sjá virkjanir heldur ósnerta og fallega náttúruna. 

Hann sagði að auðvitað væri þetta jákvætt fyrir rútufyrirtækin því þau þyrftu betri vegi á 

sínum ferðum um svæðið. Ingibjörg var á sama máli og sagði að flestir ferðamenn væru 

komnir á þetta svæði til að skoða fallega náttúruna: 

svæðið eitt og sér er milljón sinnum verðmætara til 

afþreyingar og útivistar, Ísland á bara að fá að vera í 

friði. 

 Hugmynd er um að reisa vatnsaflsvirkjun í Skaftártungu. Flestir viðmælendanna nema 

Philippe telja að neikvæðra áhrifa myndi gæta frá framkvæmdum fyrirhugaðra Hólmsár- og 

Búlandsvirkjana. Sigríður hafði hins vegar ekki kynnt sér málið. Flestir viðmælendanna telja 

þó Búlandsvirkjunina verri kost fyrir þau. Erla sagði að þau þyrftu að keyra þar í gegn á 

sínum ferðum. Ingibjörg sagði: 

ég mun pakka sama og fara ef virkjanirnar verða að 

veruleika, þær munu báðar hafa áhrif á starfsemi flestra 

ferðaþjónustuaðila á svæðinu.  

 Skúli taldi að draga myndi úr starfsemi Ferðafélags Útivistar á svæðinu ef af 

Búlandsvirkjun yrði og sagði að ef lón kæmi við Hólmsár myndu ferðir félagsins leggjast 

sjálfkrafa af á þessu svæði því að ferðamenn væru ekki komna til Íslands til að sjá virkjanir. 

Haukur sagði að þar sem virkjunarsvæðin væru fyrirhugsuð væri inngangurinn í þjóðgarðinn 

sem væri mjög klúðurslegt og ætti eftir að hafa neikvæð áhrif á ferðamenn sem heimsæktu 

hann. 

6 Umræður og ályktanir  

Þjóðgarðar eins og Vatnajökulsþjóðgarður geta skipt sköpum fyrir samfélag eins og 

Skaftárhrepp ef rétt er staðið að stofnun þeirra. Reinius & Fredman (2007) sögðu að orðið 

„þjóðgarður“ gæti skipt máli við val ferðamanna á áfangastað og voru viðmælendur í þessari 

rannsókn sammála því og sögðu að lítið hafi verið lagt í auglýsingar eða merkingar þannig að 

ferðamenn vissu hvenær þeir væru innan þjóðgarðsins. Einn viðmælandi nefndi að hann hafi 

iðulega fengið fyrirspurnir um hvar þjóðgarðsmörkin væru og af hverju mörkin væru ekki 

meira áberandi. Einnig kom fram að þau fáu skilti sem eru til staðar eru yfirleitt á íslensku og 

telja viðmælendur að úr því þurfi að bæta. Skiptar skoðanir voru þó hjá viðmælendum hvort 

aukning hafi verið á ferðamönnum um þjóðgarðinn eftir stækkunina. Nokkrir sögðust merkja 

mikla aukningu í ferðum hjá sér og áhugan hafa aukist á meðan aðrir sögðu stækkunina ekki 

hafa haft áhrif til aukningar. Auglýsa þarf almennt betur upp þjóðgarða á Íslandi því eins og 

kom fram hjá viðmælendum er auðveldara að selja ferðir út á þjóðgarðshugtakið og auka 

þannig ferðamannastraum til þeirra.  

Komið var inn á hugtakið nýsköpun í ritgerðinni en það vísar til þess þegar ný 

tækifæri skapast fyrir samfélög. Samkvæmt Edward H. Huijbens og Ögmundi Knútssyni 

(2008) virkar hún á marga ferla og einstaklinga og er í eðli sínu þróun sem setur af stað 

keðjuverkun. Sem dæmi um nýsköpun sem fyrirhuguð er eftir stækkun Vatnajökulsþjóðgarðs 

má nefna „kalda gestastofu“ við Langasjó sem er opið skýli í náttúrunni fyrir ferðamenn til 

upplýsinga á svæðinu, en það var hugmynd eins viðmælandans í rannsókninni. Önnur 

hugmynd kom frá tveimur viðmælendum um útsýnisferðir yfir þjóðgarðinn til dæmis fyrir þá 

sem hefðu ekki mikinn tíma aflögu en langaði að sjá hann. Þá væri þetta kjörið tækifæri til 

nýsköpunar sem hrinda mætti í framkvæmd.  

Á Vatnajökulþjóðgarðssvæðinu hefur stækkunin orðið til þess að fleiri störf hafa 

skapast eins og einn viðmælandanna nefndi. Hann sagði að við stækkunina hefðu skapast 

aukin atvinnutækifæri, til dæmis fyrir smiði og rafvirkja. Mikil fólksfækkun hefur átt sér stað 

undanfarin ár í Skaftárhreppi en viðmælendur töldu að með stækkun þjóðgarðsins og með 

auknum atvinnutækifærum gæti það leitt til fólksfjölgunar á svæðinu sem væri mjög jákvætt. 

Margar hugmyndir komu fram hjá viðmælendum um hvað betur mætti fara og hvernig efla 

mætti ferðaþjónustu á svæðinu. Ein hugmyndin var að Vatnajökulsþjóðgarður gæti tekið þátt í 

uppbyggingu fræðsluseturs og stofnun Kirkjubæjarstofu sem hefði í för með sér fjölgun 

menntafólks til starfa og þannig skapað aukin tækifæri. Sigríður K. Þorgrímsdóttir & Halldór 

V. Kristjánsson (2008), benda á að hægt sé að útbúa ratleikjasvæði sem næði yfir allan 

hreppinn, en til staðar eru náttúru- og söguvættir sem hægt væri að nota sem kennileiti. Slíkur 

ratleikjagarður myndi sameina hugmyndir um göngustíga og markvissa útivist ásamt því að 

fyrirtæki gætu nýtt sér garðinn til hópeflis. Viðmælendur nefndu einnig að með bættri aðstöðu 

á svæðinu svo sem byggingu á skála við Langasjó væri hægt að selja fleiri og lengri 

gönguferðir en ekki eingöngu dagsferðir eins og gert er í dag. Einnig væri möguleiki á 

siglingu á Langasjó en til að það gæti orðið að veruleika þyrfti að byggja bátalægi á svæðinu. 

Einnig voru uppi hugmyndir um fleiri dagsferðir um svæðið eins og til dæmis inn í Eldgjá 

sem er mjög vinsæll og fjölfarinn staður, en þar þyrfti þó að setja upp hreinlætisaðstöðu fyrir 

ferðamenn. Viðmælendur nefndu allir að lítið hafi verið lagt í uppbyggingu innviða eins og 

salernis- og hreinlætisaðstöðu og það hafi lengi verið til vandræða og í raun mjög neikvætt 

fyrir svæðið í heild sinni. Einn viðmælenda nefndi að fara þyrfti gætilega í allri uppbyggingu 

á víðernissvæðum og stýra henni á skipulegan hátt svo þau glati ekki einkennum sínum og 

aðdráttarafli. Einnig þyrfti að gæta þess að viskerfið og viðkvæm landsvæði sköðuðust ekki á 

nokkurn hátt og nefndi að til dæmis væri bannað að nota göngustafi í ferðum um Langasjó þar 

sem göngustígurinn liggur í gegnum viðkvæmar mosabreiður.  

Stefnt er að uppbyggingu við Langasjó og Eldgjá samkvæmt drögum að tillögu 

svæðisráðs vestursvæðis um stjórnunar- og verndaráætlun fyrir ferðamenn og aðra gesti. 

Einnig er hugmyndin að setja upp tjaldsvæði með lágmarks þjónustu eins og 

áningaraðstöðum, upplýsingaskiltum og salernum um suðvestur- og norðausturenda 

Langasjávar, að auki bátalægi fyrir kajaka eða aðra létta árabáta að suðvesturenda 

Langasjávar (Vatnajökulsþjóðgarður, 2013b). Þessi drög um uppbyggingu á svæðinu eru 

mjög jákvæð og vonandi líður ekki á löngu þar til þau koma til framkvæmda.  

Viðmælendur rannsóknarinnar tóku fram að mikilvægt væri að láta heimamenn taka 

þátt í uppbyggingu svæðisins og hafa þá með í ráðum, því góð tengsl milli þjóðgarða og 

samfélaga væri nauðsynleg til þess að vinna úr þeim tækifærum sem þjóðgarðurinn hefur í för 

með sér. Þeim fannst neikvætt að stjórnkerfi þjóðgarðsins heyrði undir ríkið og nefndu að það 

ætti að heyra fyrst og fremst undir heimamenn. Hall og Jenkins (1999) segja að uppbygging 

ferðaþjónustu á dreifbýlissvæðum eigi að vera hvatning til aukinna viðskipta fyrir 

heimamenn, hún eigi að skapa tækifæri til atvinnustarfsemi og vera hvati að félags- og 

efnahagslegri þróun svæðisins ásamt því að vera þýðingarmikil fyrir þróun innviða svæða, 

þæginda og þjónustu. Rannsóknin leiddi í ljós að innviðir samfélagsins hafa styrkst við 

stækkun þjóðgarðsins þrátt fyrir að neikvæðni hafi gætt í byrjun. Eins og kom fram hjá 

viðmælendum eru afurðir sem koma beint frá býli orðnar vinsælar meðal ferðamanna en þeim 

fannst heimamenn vera heldur seina að vakna til lífsins og ættu að nýta betur tækifærin sem 

felast í þessu.  

Fyrirhugaðar virkjanaframkvæmdir við Hólmsá og Búland urðu einnig að umræðuefni 

í tengslum við þessa rannsókn en viðmælendur rannsóknarinnar voru ekki sammála um hvort 

virkjanahugmyndir væru slæmar eða góðar fyrir svæðið. Nokkrir héldu því fram að 

ferðamenn sem hingað kæmu, væru ekki að sækjast eftir því að skoða virkjanir, heldur ósnerta 

náttúruna og sögðust kvíða því að fá stór vinnutæki með tilheyrandi sjón- og hljóðmengun inn 

á þetta fallega svæði. Einn viðmælandi sagði að ef til virkjananna kæmi myndu ferðirnar 

leggjast sjálfkrafa af sem væri slæmt fyrir ferðaþjónustufyrirtækin sem eru með skipulagðar 

ferðir um svæðið. Hann nefndi að ferðamenn væru að sækjast eftir óspilltri náttúru og vildi 

vera ,,in the wild“ eins og hann orðaði það. Annar viðmælandi var þó á öndverðum meiði og 

sagði virkjanir jákvæðar fyrir vegakerfið sem þýddi bætt aðgengi og aukinn straum 

ferðamanna inn á svæðið og nefndi hann sem dæmi að rútur ættu greiðari leið með bættum 

vegum. Talið er að sjónrænna áhrifa myndi gæta frá þessum virkjunum að mati Almennu 

verkfræðistofunnar (2011). Einnig kom fram hjá einum viðmælandanna að inngangur í 

Vatnajökulsþjóðgarð yrði í gegnum virkjanasvæðin sem gæti virkað illa á ferðamenn. 

 Markmið með rannsókninni var að kanna hvort tækifæri hefðu skapast hjá 

ferðaþjónustuaðilum með stækkun Vatnajökulsþjóðgarðs. Eins og kom fram hjá 

viðmælendum telja þeir sýn og viðhorf ferðamanna vera aðra til ferða þegar um 

þjóðgarðssvæði er að ræða og eru almennt jákvæðari þegar þeir fara í gegnum svæði sem er 

verndað. Þeir telja að tækifærin með stækkuninni sé ekki enn fullnýtt og margt þurfi að bæta í 

þjóðgarðinum til að nýtingin verði sem best.  

Ef vel er að málum staðið geta breytingar gefið af sér fjölmörg ný tækifæri og því má 

segja að ferðaþjónustufyrirtæki á svæðinu eigi framtíðina fyrir sér ásamt því að fólksfjölgun 

gæti orðið í Skaftárhreppi með tilheyrandi uppbyggingu og atvinnusköpun. En til þess að það 

verði að veruleika er mikilvægt að markaðssetja og auglýsa svæðið vel í framtíðinni. 

Viðauki A  

Spurningalisti 

1. Hvað finnst þér um þá ákvörðun að gera Langasjó og Eldgjá hluta af 

Vatnajökulsþjóðgarði?  

2. Telur þú að ákvörðunin um stækkun Vatnajökulsþjóðgarðs hafi verið jákvæð fyrir 

landsvæðið? Á hvaða hátt?  

3. Telur þú að orðið ,,þjóðgarður“ skipti máli þegar ferðamenn bóka ferðir hjá ykkur?  

4. Telur þú að Vatnajökulsþjóðgarður hafi skapað sér sérstöðu á hálendinu? 

5. Telur þú sýn og viðhorf ferðamanna vera aðra til ferðanna þar sem um þjóðgarðssvæði 

er að ræða? Hvernig þá? 

6. Hvaða áhrif telur þú að þjóðgarðar hafi á ferðaþjónustu almennt? 

7. Getur þú lýst ferðum ykkar um Eldgjá og Langasjó? 

8. Hefur þú tekið eftir aukningu á ferðamönnum um Langasjó og Eldgjá undanfarin ár?  

9. Telur þú að tækifæri hafi skapast fyrir ferðaþjónustuaðila í kjölfar stækkunar 

Vatnajökulsþjóðgarðs? Ef já hvaða tækifæri þá helst?  

10. Hvers konar uppbyggingu myndir þú vilja sjá á svæðinu? 

11. Hvaða áhrif telur þú það vera fyrir samfélagið þegar þjóðgarður er stofnaður? 

12. Telur þú tengsl vera á milli samfélaga og þjóðgarða almennt?  

13. Telur þú það vera atvinnuskapandi fyrir nærsamfélög að þjóðgarður sé stofnaður?  

14. Finnst þér landbúnaður og ferðaþjónusta haldast í hendur varðandi nýsköpun á 

svæðinu? Ef já hvernig er sú tenging?  

15. Heldur þú að ákvörðunin um stækkun Vatnajökulsþjóðgarðs verði til þess að vegir 

verði bættir sem leiði af sér aukningu ferðamanna?  

16. Telur þú að fyrirhugaðar Hólmsár- og Búlandsvirkjunarframkvæmdir myndu hafa 

áhrif á þína starfsemi?  

17. Heldur þú að breyting myndi verða á ferðum ykkar ef fyrirhugaðar 

virkjunarframkvæmdir yrði að veruleika? Ef já hvernig þá? Ef nei, hvers vegna ekki? 

18. Hvaða áhrif telur þú að fyrirhugaðar virkjunarframkvæmdir hafi á ferðamennsku 

almennt um svæðið? 

19. Telur þú að breyting verði á ferðamönnum eftir stækkun Vatnajökulsþjóðgarðs 

(þ.e.a.s. fjölbreyttari t.d. dagsferðamenn/bakpokaferðamenn)? Ef já hvernig breyting? 

Ef nei, hvers vegna ekki? 

20. Telur þú að breyting hafi verið á ferðahegðun eða mynstri ferðamanna eftir stækkun 

Vatnajölulsþjóðgarðs? Að hvaða leiti? 

21. Breyttist upplýsingaflæði til ferðamannanna varðandi umgengni, ágang og leiðsögn 

eftir stækkun Vatnajökulsþjóðgarðs? Ef svo er að hvaða leiti?  

22. Kemur til greina að fara fjölbreyttari ferðir á þínum vegum í framtíðinni um 

þjóðgarðssvæðið þar sem stækkunin var gerð? 

 


